
İŞİN ÜMUMİ SƏCİYYƏSİ 

 
Mövzunun aktuallığı və işlənmə dərəcəsi. Orta əsrlərdə kilsə 

hakim mövqedə olduğu üçün gerçəkliyin əhatə dairəsi məhdud idi. 

Sonradan humanizm cərəyanı ilk fəlsəfi və ədəbi cərəyan kimi 

İntibah dövrünün (Renessans) əsas konsepsiyalarını
1
 müəyyən etdi. 

Əsasən, XIV-XVI yüzilliklərdə mövcud olan bu cərəyan sonradan 

yerini klassisizmə verdi. Humanizm gerçəkliyi yenidən şəkilləndirdi. 

Humanist sənətkar olan Migel de Servantesin “Don Kixot”undan
2
 

başlayaraq bu günə qədər təkcə nəsr sahəsində deyil, digər ədəbi 

istiqamətlərdə də nəzəri və estetik olaraq bir çox dəyişikliklər baş 

verdi. Klassisizm, romantizm, realizm, sürrealizm, modernizm, 

postmodernizm və s. sənət cərəyanlarının gerçəkliyə münasibəti bu 

qavramın fəlsəfi mahiyyətini möhkəmləndirdi. Fəlsəfi termin olan 

gerçəklik bir çox elm sahəsinin ortaq termini kimi işlənməkdədir. 

Həqiqət reallığın subyektiv dərki kimi ədalət termini ilə sinonimdir. 

Həqiqətin nisbiliyi də birbaşa reallığın subyektiv dərki ilə əlaqəlidir. 

“Əslində həqiqət; dolayısı ilə reallıq bütün sənət cərəyanlarının əsas 

problemidir. Cərəyanların bu problemdə bir-biriləri ilə üst-üstə 

düşmədiyi məqam, ilk olaraq gerçəyin olub-olmadığı məsələsidir. 

Ona görə də tarix boyunca tək bir həqiqət tərifi üzrə nəticənin əldə 

olunduğunu söyləmək mümkün deyildir”
3
. 

Gerçəklik ədəbiyyatşünaslıqda və bədii ədəbiyyatda geniş 

işlənir. Ədəbiyyatşünaslıqda bu termin gerçəklik, həqiqət kimi, 

həmçinin realizm, sürrealizm kimi ədəbi cərəyanların adlarında 

işlənir. Tədqiqat işində gerçəklik və onun postmodern strukturu 

müasir cəmiyyətin reallıqlarına mütənasib şəkildə qaynaq edilmişdir. 

Məlumdur ki, II Dünya müharibəsindən sonra bəşəriyyətin mənəvi-

sosial problemləri postmodernizmə keçidi sürətləndirmiş, onun 

tezliklə memarlıq, rəssamlıq, ədəbiyyatşünaslıq kimi bir çox 

                                                      
1
 Çeşitli, İ. Batı edebiyyatında edebi akımlar / İ.Çeşitli. – Ankara: Akçağ Yayınları, 

– 2019. – 315 s. 
2
 Servantes, M.S. Don Kixot / M.Servantes. Tərcümə edən: Pənah Xəlilov. – Bakı: 

Öndər, – 2004. – 576 s. 
3
 Çeşitli, İ. Bakı edebiyatında edebi akımlar. / İ.Çeşitli. – Ankara: Akcağ Yayınları, 

– 2019. – s. 89. 

sahələrdə təşəkkül tapmasına şərait yaratmışdır. Modernizmdən 

sonrakı dövrü ifadə edən postmodernizm keçən əsrin 50-ci illərindən 

etibarən formalaşmağa başladı. Yüksək texnologiyanın sürətli 

inkişafı nəticəsində postmodernizm xaosun qayda-qanunlarına 

uyğunlaşdı. Zaman keçdikcə postmodernizm daha da təkmilləşdi, 

nəzəriyyəyə çevrildi. J.Liotarın
4
, J.Derridanın

5
, M.Fukonun

6
 və 

digərlərinin fəlsəfi konsepsiyası əsasında formalaşan postmodernizm 

üçün sənayenin, iqtisadiyyatın inkişafı zəmin hazırladı. Ev 

iqtisadiyyatından cəmiyyət iqtisadiyyatına keçid bu postdövrün 

xəbərçisi idi. Şəhər iqtisadiyyatının kənd iqtisadiyyatını üstələməyə 

başladığı bu dövrdə Qərb həyat tərzində sosial-iqtisadi 

deformasiyalar baş verdi. “Qısacası postmodernizm; yüz illərdir 

fərqli din, ideoloji və fəlsəfi məktəblərin (böyük hekayələr) inşa etdiyi 

və ya etməyə çalışdığı gerçəyin çox kənarında, real ilə qeyri-real, 

real ilə uydurmanın iç-içə olduğu, ağıl və məntiqin qavramaqda 

çətinlik çəkdiyi bir fantaziya və şəkillər dünyası təqdim edir”
7
. 

İlk dəfə ABŞ-də meydana çıxan postmodernizm ABŞ 

ədəbiyyatında həm də çağdaş dövr kimi bilinir. 1950-ci illərdən sonra 

formalaşan cərəyan 1960-cı illərdən başlayaraq çoxmədəniyyətlilik 

və qloballaşma ideyaları ilə birləşdi. Hazırda postmodernizm 

cərəyanının mövcud olub-olmadığı ilə bağlı yekdil rəy olmasa da, 

dünya əhalisinin sürətlə çoxalması, yüksək texnologiyaların sürətlə 

irəliləməsi postmodernizmin hələ də mövcudiyyətini itirmədiyini 

göstərir. Süni intellekt nəzəriyyəsinin yayğınlaşdığı hazırkı dövrdə 

postmodernizmin xaosa qarışaraq yeni bir istiqamətə doğru 

addımlamaqda olduğunu da unutmamaqda fayda var.  

ABŞ ədəbiyyatında Kurt Vonnequtun “Pişik beşiyi”, Tomas 

Pinçonun “Yer çəkiminin göy qurşağı”, Con Bartın “Nağıl içində 

nağıl”, Emi Tanın “Mətbəx tanrısı”, Toni Morrisonun “Sevgili”, 

                                                      
4
 Lyotard, J. Postmodern durum / J.Lyotard. Çeviren: İsmet Birkan. – Ankara: 

Bilgesu yayıncılık., – 2013. – 128 s. 
5
 Derrida, J. Edebiyyat edimleri / J.Derrida. Çevirmenler: Mukadder Erkan, Ali 

Utku. – İstanbul: Otonom Yayıncılık, – 2010. – 498 s. 
6
 Şərifova, S. Çağdaş Azərbaycan postmodern romanı / S.Şərifova. – Bakı: Elm və 

təhsil, – 2015. – 104 s. 
7
 Çeşitli, İ. Bakı edebiyatında edebi akımlar. / İ.Çeşitli. – Ankara: Akcağ Yayınları, 

– 2019. – s. 175. 

https://en.wikipedia.org/wiki/Kurt_Vonnegut

Sandra Sisnerosun “Karamel”, Filip Rotun “Gözəgörünməz yazıçı”, 

Den Braunun “Cəhənnəm” və s. bədii mətnlərdə postmodernizm 

cərəyan olaraq mövcuddur. 

Postmodernizmin “Dünya – mətndir” konseptinin mərkəzində 

onun həm sadə, həm də mürəkkəb olduğu fikri dayanır. Postmodern 

yazıçıların bu ziddiyyətdən yararlanaraq bədii mətn istehsal etmələri 

təhkiyə sərhədsizliyinin göstəricilərindəndir. Bununla belə, nəzərə 

almaq lazımdır ki, Den Braunun bədii mətnləri realist və postmodern 

metodlar əsasında formalaşmışdır. Digər cərəyanların bu və ya başqa 

formada realizmin təzahür forması olması hipotezi Den Braunun 

nəsrində faktik aktuallığını qoruyur. 

Gerçəklik və onun postmodern strukturu mövzusu, əsasən, 

Qərb və Azərbaycan ədəbiyyatşünaslığında ayrı-ayrılıqda 

işlənmişdir. Məsələn, Brayn Keys öz tədqiqatlarında ABŞ 

ədəbiyyatına ümumi nəzər salmış, əsasən, gerçəklik anlayışı barədə 

məlumat vermişdir. Con Helfers, Maykl Haaq, Saymon Coks kimi 

müəlliflərin əsərlərində isə Den Braunun bədii mətnləri müxtəlif 

aspektlərdən araşdırılmışdır. Bundan əlavə, ABŞ 

ədəbiyyatşünaslığında Den Braunla bağlı məqalə, müsahibə və 

resenziya xarakterli mənbələr də kifayət qədərdir. 

Mövzu Azərbaycan ədəbiyyatşünaslığında da tam işlənməyib. 

Bu araşdırmadan öncə tədqiqatçı Fəxriyyə Rəhimova
8
 Den Braunun 

yaradıcılığında detektiv janrın xüsusiyyətləri barədə dissertasiya işi 

müdafiə etmişdir. Tədqiqat işində müəllif Den Braunu detektiv yazıçı 

kimi araşdırmış, onun “Da Vinçi şifrəsi” romanı əsasında sinkretik 

detektiv romanın xüsusiyyətlərini qeyd etmişdir. Bundan əlavə, 

Qorxmaz Quliyev, Dilbər Zeynalova, Salidə Şərifova, Nərmin Kamal, 

Gilə Hüseynli, Ülvi Babasoy və başqa bir sıra araşdırmaçıların sosial 

gerçəklik, alternativ tarix, həmçinin postmodernizmlə bağlı tədqiqat 

işləri mövcuddur. Qeyd olunanları nəzərə alaraq demək mümkündür 

ki, gerçəklik və onun strukturu problemi vahid şəkildə 

araşdırılmamışdır. 

                                                      
8
 Rəhimova, F.C. Çağdaş Amerikan detektiv janrının ədəbi-bədii xüsusiyyətləri 

(Dən Braun yaradıcılığı əsasında): / filologiya üzrə fəlsəfə doktoru dis. 

avtoreferatı. / – Bakı, 2018. – 25 s. 

http://ek.anl.az/search/query?match_1=PHRASE&field_1=a&term_1=R%C9%99himova,+F%C9%99xriyy%C9%99+Cavan%C5%9Fir+q%C4%B1z%C4%B1.+&theme=e-kataloq
http://ek.anl.az/lib/item?id=chamo:604666&theme=e-kataloq
http://ek.anl.az/lib/item?id=chamo:604666&theme=e-kataloq
http://ek.anl.az/lib/item?id=chamo:604666&theme=e-kataloq
http://ek.anl.az/search/query?match_1=PHRASE&field_1=a&term_1=R%C9%99himova,+F%C9%99xriyy%C9%99+Cavan%C5%9Fir+q%C4%B1z%C4%B1.+&theme=e-kataloq

Tədqiqatın obyekti və predmeti. Tədqiqatın obyektini Den 

Braunun “Mələklər və şeytanlar”, “Da Vinçi şifrəsi” və “Cəhənnəm” 

romanları təşkil edir. Bundan əlavə, Dantenin “İlahi komediya” 

poeması, “Kitabi-Dədə Qorqud” dastanı, eləcə də, çağdaş 

Azərbaycan ədəbiyyatından Anarın “Ağ qoç, qara qoç”, Kamal 

Abdullanın “Yarımçıq əlyazma”, Şərif Ağayarın “Arzulardan sonrakı 

şəhər” romanları kimi əlavə bədii materiallardan təhlil aparatının 

təkmilləşdirilməsi məqsədilə istifadə edilmişdir.  

Tədqiqatın predmetini isə gerçəklik və onun postmodern 

strukturunun bədii-elmi əsasları, onun bədii ədəbiyyat və 

ədəbiyyatşünaslığa tətbiqi haqqında təkliflər müəyyən edir.  

Tədqiqatın məqsəd və vəzifələri. Dissertasiya işinin 

qarşısında duran əsas məqsəd Den Braunun bədii mətnlərində 

gerçəklik və onun postmodern strukturunun təhlilidir. Bu məqsəd 

aşağıdakı vəzifələrin həyata keçirilməsini nəzərdə tutur: 

– Gerçəklik və onun postmodern strukturunun ilk komponenti 

kimi “Mələklər və şeytanlar” romanında sosial gerçəkliyin analizini; 

– “Da Vinçi şifrəsi” romanı əsasında alternativ gerçəkliyin 

müəyyən olunaraq təhlilini; 

– “Cəhənnəm” romanında postmodern gerçəkliyin şərhi ilə 

gerçəklik və onun postmodern strukturu probleminin tamamlanmasını; 

– “Den Braun bədii üçbucağı”nın bədii-elmi izahının 

verilməsini; 

– Robert Lənqdon surətinin gerçəklik və onun postmodern 

strukturu kontekstində təhlilini; 

– Əldə olunan qənaətlərin əlavə bədii materiallar vasitəsilə 

təkmilləşdirilməsini. 

Tədqiqat metodları. Dissertasiya işi tarixi-müqayisəli təhlil 

metodu və analitik təhlil əsasında yazılmışdır. Belə ki, hər üç bədii 

mətnin nəzəri-estetik strukturunu təkmilləşdirmək üçün müqayisələr 

aparılmış, tarixi məlumatlara nəzər yetirilmiş, əldə olunan nəticələr 

analitik təhlilə cəlb edilmişdir. Tədqiqat işinin yazılması zamanı 

Azərbaycan, Türkiyə və Qərb alimlərinin araşdırmalarına istinad 

edilmiş, onların nəzəri-metodoloji fikir və mülahizələrindən istifadə 

olunmuşdur.  

Tədqiqat zamanı Jak Derrida
9
, J.F.Liotar

10
, Milan Kundera

11
, 

Andrey Bennet, Nikolay Royle
12

, Kristofer Butler
13

, David Harvey
14

, 

Tomas Eliot
15

, İsmail Çeşitli
16

, Semih Gümüş
17

, Yaşar Çabuklu
18

, 

Akif Hüseynov
19

, Tehran Əlişanoğlu
20

, Cavanşir Yusifli
21

, Nərmin 

Kamal
22

, Ülvi Babasoy
23

 və başqa müəlliflərə müraciət olunmuş, 

aparılan müqayisələrin təhlil aparatı təkmilləşdirilmişdir.  

Müdafiəyə çıxarılan əsas müddəalar: 

– Den Braunun tədqiqata cəlb olunan romanlarında gerçəklik 

və onun postmodern strukturu problemi xaosun, qeyri-müəyyənliyin 

əsasında aşkara çıxarılır; 

                                                      
9
 Derrida, J. Edebiyyat edimleri / J.Derrida. Çevirmenler: Mukadder Erkan, Ali 

Utku. – İstanbul: Otonom Yayıncılık, – 2010. – 498 s. 
10

 Lyotard, J. Postmodern durum / J.Lyotard. Çeviren: İsmet Birkan. – Ankara: 

Bilgesu yayıncılık., – 2013. – 128 s. 
11

 Kundera M. Roman sanatı / M.Kundera. Çevirmen: Aysel Bora. – İstanbul: Can 

yayınları, – 2012. – 155 s. 
12

 Benett, A. An introduction to literature, criticism and theory. Fourth edition / 

A.Benett, N.Royle – New York: Routledge, – 2009. – 392 p. 
13

 Butler, C. Postmodernism: A Very Short Introduction / C.Butler. ‒ Oxford: 

Oxford University Press, – 2003. ‒ 141 p. 
14

 Harvey, D. The condition of postmodernity / D.Harvey. ‒ Cambridge: Blackwell 

Publishers, – 1992. ‒ 379 p. 
15

 Eliot, T. Edebiyat üzerine düşünceler / T.Eliot. Çeviren: Doç.Dr. Sevim 

Kantarcıoğlu. – İstanbul: Paradigma Yayıncılık, – 2007. – 267 s. 
16

 Çeşitli, İ. Batı edebiyyatında edebi akımlar / İ.Çeşitli. – Ankara: Akçağ 

Yayınları, – 2019. – 315 s. 
17

 Gümüş. S. Roman kitabı / S.Gümüş. – İstanbul: Can Yayınları, – 2011. – 224 s. 
18

 Çabuklu, Y. Postmodern Toplumdan Kesitler / Y.Çabuklu. – İstanbul: Paloma 

yayınevi, – 2010. – 174 s. 
19

 Hüseynov, A. Həyat və sənət həqiqəti. / A.Hüseynov. – Bakı: “TS”, – 2001. – 

204 s. 
20

 Əlişanoğlu, T. XX əsrin Azərbaycan nəsrinin poetikası / T.Əlişanoğlu. – Bakı: 

Elm, – 2006. – 312 s. 
21 

Yusifli, C. Mətn, işarə, məna / C.Yusifli. – Bakı: Mütərcim, – 2019. – 178 s. 
22 

Kamal, N. Umberto Eko və postmodernizm fəlsəfəsi / N.Kamal. – Bakı: Qanun, 

– 2012. – 204 s. 
23 

Babayev, Ü.A. Türkiyə və Azərbaycan postmodernist nəsrində sosial funksiya 

probleminin bədii ifadəsi: / filologiya üzrə fəlsəfə doktoru dis. avtoreferatı / – Bakı, 

2021. – 40 s. 

– Den Braunun romanlarında gerçəklik və onun postmodern 

strukturu problemi sosial, alternativ və postmodern gerçəkliyin 

konseptual həlli üçün geniş imkanlar açır;  

– “Mələklər və şeytanlar” romanında sosial gerçəklik gerçəklik və 

onun postmodern strukturunun ilk komponenti kimi müəyyən olunur. 

Gerçəkliyin bədii strukturu, zaman konsepti, həmçinin Robert 

Lənqdonun həqiqət axtarışları sosial gerçəkliyin əsas istiqamətləri kimi 

önə çıxır. Romanda sosial gerçəkliyin şərhi zamanı əlavə bədii material 

qismində Anarın “Ağ qoç, qara qoç” romanına müraciət edilir; 

– “Da Vinçi şifrəsi” romanında alternativ gerçəklik, absurd, 

intellektuallıq və əyləncəvilik kimi anlayışlar, eləcə də Robert 

Lənqdon surətinin alternativ gerçəkliyin individual modeli kimi 

müəyyən olunması sosial gerçəkliyin davamı kimi verilir. Mövcud 

problemin təhlili zamanı əlavə bədii material olaraq Kamal 

Abdullanın “Yarımçıq əlyazma” romanından istifadə edilir; 

– “Cəhənnəm” romanında postmodern gerçəklik anlayışı 

gerçəklik və onun postmodern strukturunu tamamlayan sonuncu 

komponent kimi müəyyən edilir. Dissertasiyada postmodernizmin 

əsas tərkib hissələrindən olan pastiş, dekonstruksiya, intertekstuallıq 

və s. anlayışlar azadlıq motivi ilə üzvi şəkildə təhlil edilir. Qoyulan 

problemin bədii izahını qüvvətləndirmək üçün əlavə bədii mətn kimi 

Şərif Ağayarın “Arzulardan sonrakı şəhər” romanına istinad olunur; 

– “Den Braun bədii üçbucağı” gerçəklik və onun postmodern 

strukturunun komponent və istiqamətlərini müəyyən etmək üçün əsas 

bədii düstur kimi tətbiq olunur. 

Tədqiqatın elmi yeniliyi. Tədqiqat nəticəsində aşağıdakı elmi 

nəticələr hasil olunmuşdur: 

– Den Braunun bədii mətnlərində gerçəklik və onun postmodern 

strukturunun fərqli elmi-nəzəri əsasları müəyyən edilmişdir; 

– Den Braunun mövcud problemi sosial, alternativ və postmodern 

gerçəkliyin birləşməsi şəklində təqdimatı aydınlaşdırılmışdır; 

– “Mələklər və şeytanlar” romanının bazasında sosial 

gerçəkliyin mahiyyəti müəyyən edilmişdir; 

– “Da Vinçi şifrəsi” romanında alternativ gerçəklik barədə 

qənaətlər əldə edilmişdir; 

– “Cəhənnəm” romanında postmodern gerçəklik şərh 

olunmuşdur; 

– Tədqiqat zamanı sosial, elmi və dini xətlərdən ibarət “Den 

Braun bədii üçbucağı” adlı ədəbi düstur müəyyən edilmiş, onun 

konseptuallığı və ədəbiyyatşünaslıqda tətbiqi haqqında təkliflər 

verilmişdir; 

– Gerçəklik və onun postmodern strukturunun bədii-elmi şərhi 

nəticəsində əldə olunmuş nəticələrin faydalılığı müəyyən edilmişdir. 

Tədqiqatın nəzəri və praktiki əhəmiyyəti. Tədqiqat işinin 

nəzəri əhəmiyyəti onun nəticələrinin, əsasən nəsrə aid tədqiqatlarda 

istifadəsi ilə müəyyənləşir.  

Praktiki əhəmiyyəti isə gerçəklik və onun postmodern strukturu 

probleminin ali məktəblərdə tədris olunan fəlsəfə, ədəbiyyat, eləcə də 

incəsənətə aid fənlərin fənn və tədris proqramlarında əsas və ya əlavə 

ədəbiyyat kimi istifadəsi ilə müəyyənləşir. Eləcə də, adları çəkilən 

sahələrin mənsubları bu dissertasiyanın elmi nəticələrindən nəzəri və 

praktiki olaraq yararlana bilərlər. 

Aprobasiyası və tətbiqi. Müəllifin dissertasiya işində əldə 

etdiyi əsas nəticə və yeniliklər onun ölkə daxilində və xaricində Ali 

Attestasiya Komissiyasının tövsiyə etdiyi jurnal və konfranslarda çap 

etdirdiyi məqalələrdə, konfrans materiallarında öz əksini tapmışdır. 

Dissertasiya işinin yerinə yetirildiyi təşkilatın adı. Tədqiqat 

işi Bakı Mühəndislik Universitetinin İngilis dili kafedrasında yerinə 

yetirilmişdir. 

Dissertasiyanın struktur bölmələrinin ayrılıqda həcmi qeyd 

olunmaqla dissertasiyanın işarə ilə ümumi həcmi. Dissertasiya işi 

giriş, üç fəsil, nəticə və istifadə edilmiş ədəbiyyat siyahısından 

ibarətdir. Dissertasiyanın Giriş hissəsi 12 səhifə, 22311 işarə, I fəsil 

33 səhifə, 65904 işarə, II fəsil 33 səhifə, 66091 işarə, III fəsil 35 

səhifə, 70247 işarə, Nəticə hissəsi 4 səhifə, 6676 işarədir. 

Dissertasiyanın ümumi həcmi istifadə edilmiş ədəbiyyat siyahısı 

istisna olmaqla, 231229 işarədən ibarətdir. 

 

 



10 

TƏDQİQAT İŞİNİN ƏSAS MƏZMUNU 

 

Tədqiqatın “Giriş” hissəsində mövzunun aktuallığı 

əsaslandırılır, tədqiqatın elmi yeniliyi, habelə məqsəd və vəzifələri, 

metodoloji əsasları, aprobasiyası və tətbiqi barədə məlumat verilir. 

Dissertasiya işi üç fəsildən ibarətdir.  

Dissertasiyanın “Mələklər və şeytanlar” romanında sosial 

gerçəklik” adlanan I fəsli üç paraqrafdan ibarətdir.  

I fəslin “Mələklər və şeytanlar” romanında gerçəkliyin bədii 

strukturu” adlanan ilk paraqrafında ümumi olaraq gerçəkliyin elmi-

bədii mahiyyəti sosial gerçəkliyə giriş kimi izah olunmuşdur. 

Romanda Kilsə-İllüminati mübarizəsi elm-din mübarizəsi şəklində 

təhlil olunmuşdur.  

Postmodernizmin cərəyan və ya metod olaraq inkişafı 

cəmiyyətin məzmun və formaya münasibəti əsasında müəyyən 

olunur. Sosial gerçəklik fərqli və estetik komponentləri özündə 

birləşdirən konseptual reallıqdır. Gerçəklik və onun postmodern 

strukturunun ilk komponenti kimi sosial gerçəkliyin seçilməsi 

təsadüfi deyil. Ona görə ki, postmodernizm özü də sosial hadisədir. 

Sosial gerçəklik məzmun və formaca dəyişsə də, aktuallığını qoruyub 

saxlayır. “Mələklər və şeytanlar” romanının sosial gerçəkliyə 

münasibəti, həmçinin janr mənsubiyyəti onu sinkretik detektiv 

nümunəsi kimi təqdim etməyə imkan verir. Romanın ədəbi materialı, 

əsasən, reallıq üzərindən formalaşır, postmodernizmin xüsusiyyətləri 

ilə qarışaraq bədii oyuna çevrilir. Roman boyu Kilsə ilə İllüminati 

arasında gedən mübarizəyə müəllifin münasibəti gerçəkliyin bədii 

strukturu üçün açar rolunu oynayır. Tədqiqat işində müəllif 

təhkiyəsinin ədəbi-nəzəri çatışmazlıqları, bədii mətndə gerçəkliyin 

postmodern strukturunu müəyyən edən xüsusiyyətlər barədə izahlar 

verilmişdir. Tədqiqat işində gerçəkliyin elm-din mübarizəsindəki 

nisbiliyi, eləcə də postmodern strukturun qeyri-müəyyənliyə, xaosa 

çevrilməsi analiz edilmişdir. I fəslin I paraqrafı ilə yanaşı digər 

paraqraflarında da aparılan təhlilləri qüvvətləndirmək məqsədilə 

Anarın “Ağ qoç, qara qoç” romanından istifadə edilmişdir.  

Bədii mətnin təhkiyəsi sadə dildə yazılmış, təsvirlər detektiv 

janrın imkanları daxilində verilmişdir. Bu mənada romanda 

gerçəkliyin ideya-bədii strukturu ümumi roman prinsipləri 

baxımından zəif təsir bağışlayır. Bədii üslubun təhkiyə, obrazlılıq, 

emosionallıq kimi özəllikləri romanın estetik dəyərini azaldır. Lakin 

detektiv prinsipləri baxımından romanın təkcə bədii tərəfi zəifdir. 

“Mələklər və şeytanlar” əsərində bu struktur davam etdirilərək 

yazıçının yaradıcılığının müəyyən konturlarını cızmağa kömək edir. 

Kilsə və antikilsə, həmçinin ehkam və antiehkam qarşıdurması əsərdə 

vacib faktorlar olduğu üçün oxucu, ilk növbədə, mətnin orijinal 

variantına meyillənməyə çalışır”
24

. 

Təhkiyənin elementarlığı məzmun-forma vəhdətini də zəiflədir. 

Romanın məzmunu geniş mənada həqiqət-yalan mübarizəsi üzərində 

qurulub. Romanda obrazlılıqla təhkiyənin vəhdətindən yaranan 

informativlik müəllifi demokratik olmağa məcbur edir. Den Braunun 

sehrbazlığı güclü olsa da, o bundan tam istifadə edə bilmir. Bu 

natamamlıq Kilsə-İllüminati mübarizəsində hansı tərəfin həqiqət, 

hansının yalan olmasındakı qeyri-müəyyənliklə tamamlanır. Den 

Braunun təhkiyəsi onun alternativ reallıq yaratmaq cəhdini sadəcə 

görüntü olaraq reallığa yaxınlaşdırır.  

Postmodern strukturun Den Braun nəsrinə detektiv tətbiqi onun 

romanlarının nəzəriyyə ilə bədiiliyin arasında itməsinə səbəb olur. 

Müəllifin tədqiqatçı-yazar kimliyi onun bədii mətnlərinə ümumi 

romançılıq prinsipləri baxımından yanaşmağa mane olur. Bu mənada 

Den Braunun bədii mətnlərini bədii-elmi baxımdan detektiv 

nümunəsi adlandırmaq daha doğrudur. Romanın bədii-elmi 

komponentləri bədii mətndə gerçəklik və onun postmodern 

strukturunu aydınlaşdırmaq üçün əsas bədii üsullardır.  

I fəslin “Mələklər və şeytanlar” romanında zaman konsepti” 

adlı ikinci paraqrafında zaman konsepti romanda gerçəkliyin bədii 

strukturunun davamı kimi təhlil olunmuşdur.  

Sosial gerçəkliyin mərkəzində Kilsə ilə İllüminatinin 

mübarizəsi ilə zaman konsepti nisbiləşir. Den Braun sosial 

gerçəkliyin şərhində şüur axınından bədii üsul kimi istifadə edir. 

Necə ki, Freydin şəxsiyyətə olan loyal münasibəti sosial problemlərin 

                                                      
24

 Cəfərli, Y. Den Braunun “Mələklər və Şeytanlar” romanında postmodern oyun 

texnologiyası // – Sumqayıt: Sumqayıt Dövlət Universiteti, Elmi xəbərlər, sosial və 

humanitar elmlər bölməsi, – 2017. № 3, – s. 25-30. 

həllini şüur və şüuraltı vasitəsilə bütövləşdirir. “Psixiatriya 

sahəsindəki çalışmaları ilə, XX yüzillikdəki demək olar ki, bütün 

düşüncə və sənət hərəkətlərinə dərindən təsir edən Freyd, insanın 

kimliyini qorxunc bir çılpaqlıqla qarşısına qoyur və ikiüzlülük 

maskasını endirib öz gerçəyini görməsini təmin edir”
25

. 

Zaman məfhumu fəlsəfə ilə yanaşı bədii və elmi ədəbiyyatda 

da tətbiq olunur. Həqiqətin nisbiləşməsi prosesi hazırkı dövrdə 

hadisələrin sürətlə inkişafı nəticəsində baş verdiyindən informasiya 

transferi də sürətlənir. Belə olduqda operativlik, çeviklik tələb edən iş 

mühitləri zamanı sürətləndirən faktorlara çevrilir. Qısa vaxt ərzində 

böyük işlər görməyin mümkünsüzlük dərəcəsi zamanın nisbiləşməsi 

ilə məcburi həllə çevrilir. Kapitalizmin ifrat inkişafı da zamanın 

məzmununu dəyişmişdir. Günün reallıqlarına uyğun olaraq formasını 

dəyişən zaman məfhumu gerçəklik və onun postmodern strukturunun 

daxilində xüsusi önəm kəsb edir. Müasir dövrün xaosunun, qeyri-

müəyyənliyinin əsas səbəblərindən biri kimi zamanın 

transformasiyası ciddi sosial-mənəvi çətinliklər yaradır. Buna görə 

də, romanda zaman konsepti aydınlaşdırılması sosial gerçəkliyin 

növbəti mərhələsi kimi maraq kəsb edir. 

Əsərdə gerçəklik-yalan mübarizəsində tərəflər naməlumdur. 

Müəllifin ezoteriyası ilə cəmiyyətin reallıqlarının kəsişdiyi romanda 

gerçəkliyin hansı formada inikas etməsi bu müqayisənin mərkəzində 

dayanır. Den Braunun təhkiyədən, eləcə də təhkiyədən ayrılmayan 

obrazlılıqdan daha çox bədii oyunlardan bədii silah kimi istifadə edir. 

Romanda zaman sosial gerçəkliyin bazasında formasını 

dəyişərək konseptə çevrilir. Gerçəkliyin postmodern strukturunun 

əsasında duran problemlərdən biri kimi həqiqətin nisbiliyi bədii 

mətnin ideya və məzmunu ilə qarşılaşdırılmışdır. Den Braunun 

romanda keçmişi zamansızlaşdırmağa çalışması onun tarixi 

həqiqətləri tozlu əlyazmalardan nəfis kitablara çevirmək cəhdinin 

modern üsuludur. Müəllifin bədii oyun texnologiyası romanın ideya-

bədii formasını dəyişdirir. Bu gedişlərlə o, zamansızlığa diqqət 

çəkərək həqiqətin nisbiliyi qavramına obyektiv qiymət verməyə 

çalışdır. Məsələn, Anarın “Ağ qoç, qara qoç” romanında zaman 

                                                      
25

 Çeşitli, İ. Batı edebiyyatında edebi akımlar / İ.Çeşitli. – Ankara: Akçağ 

Yayınları, – 2019. – s. 148. 

müəllifin utopik dünyasından
26

 kənarda çox güclü deyil. “Mələklər 

və şeytanlar” romanında zamansızlıq anlayışı bu günün reallıqları ilə 

düz mütənasibdir. Tədqiqat işində sözügedən fərqlərin ədəbi-nəzəri 

əsasları müəyyən edilərək ümumiləşdirilmişdir. “Mələklər və 

şeytanlar” romanında simvollar və faktlar romanın zaman konseptini 

analiz etmək üçün zəngin material verir. Den Braun absurd zaman 

anlayışından istifadə etməklə dini mövcud məkanların mərkəzinə 

gətirir. Müəllif zaman konseptini elm-din qarşıdurmasının (və ya 

birliyinin) gedişatında sosial hadisəyə çevirir. Xristianlıqda İsanın 

müqəddəs hesab olunması, onun bəzi kəsimlər tərəfindən Tanrının 

oğlu kimi qəbul edilməsi Den Braunun modern təqdimatı ilə 

formatını dəyişir. “Den Braun bədii üçbucağı”nın dini xəttinin 

müşahidə olunduğu bu proseslərdə müəllif elm və dinin sərhədində 

dayanır. Romandakı surətlər zaman yarada bilmirlər, əskinə zaman 

onları istədiyi şəklə salır. Bununla da, Den Braun insanın 

transformasiyasına diqqət çəkir. 

I fəslin “Robert Lənqdonun həqiqət axtarışları” adlı üçüncü 

paraqrafında romanın baş qəhrəmanı olan Robert Lənqdonun həqiqət 

axtarışları təhlil olunmuşdur.  

Müəllif romanın sadə dil və üslubunu Robert Lənqdonun 

həqiqət axtarışlarına montaj edərək Kilsə-İllüminati mübarizəsini 

detektiv hadisəyə çevirir. Robert Lənqdonun həqiqət axtarışları 

romanda vizual fantastika təəssüratı yaradır. Əsas personajın 

hadisələrdən çıxış yolu axtarması, dinamizmi, intellekti onun həqiqət 

axtarışlarını daha da möhkəmləndirir. Belə ki, o, əsərin əvvəllərindən 

qətlin izini axtarmağa başlayır. 

“Mələklər və şeytanlar” romanında simvollar səbəb-nəticə 

ardıcıllığının möhkəmlənməsinə xidmət edir. Kilsə-İllüminati 

qarşıdurmasından formalaşan gerçəklik-absurd mübarizəsi həm də 

utopiya-distopiya mübarizəsidir. Bədii mətnin sadə təhkiyə aparatı 

publisistik üslubun da komponentlərini özündə əks etdirir. 

Publisistikanın tətbiqi romanın detektiv xətti ilə mütənasiblik təşkil edir. 

                                                      
26

 Elaydi, A.S. Müstəqillik dövrü Azərbaycan romanı. Mövzu, problematika və 

sənətkarlıq məsələləri (1991-2005) / A.S.Elaydi. – Bakı: “Nurlar” nəşriyyatı, – 

2017. – s. 14. 

Bütövlükdə Den Braun romanlarında simvollar əsərin 

ideyasının açıqlanmasına kömək edir. Qeyd olunanlar nəzərə alınaraq 

dissertasiya işində “Mələklər və şeytanlar” romanında Kilsə ilə 

İllüminati arasındakı mübarizəyə gerçəkliklə xəyalın mübarizəsi, 

həm də birləşməsi şəklində yanaşılmışdır. Tədqiqat işində “Mələklər 

və şeytanlar” romanının baş qəhrəmanı Robert Lənqdonun müəllifin 

alter eqosu kimi hadisələrə obyektiv münasibəti əldə olunmuş 

qənaətlərdən biridir. “Den Braun bədii üçbucağı” “Mələklər və 

şeytanlar” romanında struktur olaraq daha bitkindir. Romanda “Den 

Braun bədii üçbucağı”nın elmi xəttini müəllifin distopik 

mülahizələri, dini xəttini Kilsə-İllüminati mübarizəsi təşkil edir. 

Sosial xətt isə əsərdə sosial gerçəklik səviyyəsinə qalxaraq romanın 

əsasını təşkil edir. 

Detektiv janrda hadisələr daha çox reallığa əsaslanır. Bu 

prinsip bəzən fantastik elementlərlə də zənginləşdirilir. Müəllif 

Robert Lənqdonun xəyali qəhrəman olaraq əslində həqiqət uğrunda 

mübarizə aparan real insanları təcəssüm etdirdiyini aydınlaşdırır. 

Onu məqsədləri və mübarizəsi böyüdür, xarakterə çevirir. Den 

Braunun bəzən Kilsənin əməllərindən hiddətə gəlməsi
27

, bəzən də 

İllüminatinin fəaliyyətini tənqid etməsi müəllifin sosial gerçəkliyə 

bitərəf münasibətinin göstəricisidir. Robert Lənqdonun həqiqət 

axtarışları ilə romanın detektivliyi distopiya ilə utopiya arasında var-

gəl edir. Robert Lənqdonun həqiqət axtarışları müəllifin sosial 

gerçəkliyi bərpa etmək cəhdləri ilə birləşir. Bu xüsusiyyətlər onu 

Məlik Məmmədli obrazına yaxınlaşdırır. Qətlin izini axtaran müəllif 

Robert Lənqdon vasitəsilə həqiqət uğrunda mübarizəyə distopik 

qiymət verir. Bu təəssürat mümkün reallıqların absurd ola bilmə 

ehtimalı kimi də qavranıla bilər. Romanın sadə dili və üslubu 

hadisələrin genişmiqyaslılığı ilə üst-üstə düşməsə də, qənaətbəxşdir. 

Robert Lənqdonun həqiqət axtarışları detektiv janrın sərhədləri 

daxilində natamamdır. Bütün bunlar nəzərə alınaraq, Robert 

Lənqdonun tərəfsizliyi, taleyindəki qeyri-müəyyənlik, naməlumluq 

aydınlaşdırılmışdır. Robert Lənqdonun həqiqət axtarışları zaman 

konseptinin davamı kimi diqqət çəkir. Belə ki, baş qəhrəman həqiqət 

                                                      
27

 Braun, Den. Mələklər və iblislər. / Den Braun. Tərcümə edən: Yaşar Əsədov. – 

Bakı: Qanun, – 2015. – s. 49. 

axtarışına çıxsa da, öz istiqamətini müəyyən edə etməkdə çətinlik 

çəkir. Bu paraqrafda “Mələklər və şeytanlar” romanının baş 

qəhrəmanı Robert Lənqdonun həqiqət axtarışları romanda 

gerçəkliyin bədii strukturu və zaman konseptinin davamı kimi təhlil 

olunaraq sosial gerçəklik komponenti tamamlanır. 

Dissertasiyanın “Da Vinçi şifrəsi” romanında alternativ 

gerçəklik” adlanan II fəsli üç paraqrafdan ibarətdir. 

II fəslin “Da Vinçi şifrəsi” romanında absurdun 

transformasiyası” adlanan birinci paraqrafında adı çəkilən romanda 

absurd alternativ gerçəkliyin bazasında analiz olunmuşdur.  

Bədii mətnin əsasında alternativ gerçəkliyə giriş kimi absurdun 

bədii-elmi şərhi verilmişdir. Den Braunun mövcud tarixə alternativ 

olaraq ortaya qoyduğu həqiqətlərin saf-çürük edilməsi ilə 

müəyyənləşən doqmatik və antidoqmatik meyillər romanın əsas 

özəlliklərindən biri kimi araşdırılmışdır. Alternativ gerçəklik tarixi 

gerçəklikdə olduğu kimi reallıqla uyğunluq təşkil etməlidir. Məsələn, 

İkinci Dünya müharibəsində Hitler Almaniyasının qalib gəldiyini 

göstərən bir mətni alternativ gerçəklik kimi təqdim etmək mövcud 

reallıqlara uyğun gəlmir. “Da Vinçi şifrəsi” romanında alternativ 

tarix və gerçəklik absurdun, intellektuallığın və yazıçının fərdi bədii 

oyunlarının məcmusu kimi diqqəti cəlb edir. Fəsil boyu “Da Vinçi 

şifrəsi” romanında alternativ gerçəkliyin bədii qoyuluşu və tətbiqini 

konkretləşdirmək məqsədilə Kamal Abdullanın “Yarımçıq əlyazma” 

romanından əlavə material kimi istifadə olunmuşdur. 

Məlum olduğu üzrə, “Da Vinçi şifrəsi” romanının əsas 

mövzusu Leonardo da Vinçinin həyat və yaradıcılığıdır. Müəllif bədii 

mətnin ideya-bədii xəttini absurd vasitəsilə müvafiq prinsip 

üzərindən quraraq alternativ gerçəklik yaradır. Leonardo da Vinçinin 

həyat və fəaliyyəti haqqında zəngin qaynaqların mövcudluğu 

tədqiqatçılar tərəfindən fərqli şəkildə yozulsa da, “Sonuncu axşam 

yeməyi”, “Madonna mağarada”, eləcə də “Mona Liza” kimi 

incəsənət nümunələrində müxtəlif sirlərin olması ehtimalı böyükdür. 

“Da Vinçi şifrəsi” romanında təhlilə cəlb olunan belə məsələlər 

roman boyu absurdla gerçəkliyin arasında yerdəyişmə edir. Bu 

mənada “Da Vinçi şifrəsi” romanı absurd nümunəsi kimi müəllif 

təxəyyülünün Leonardo da Vinçinin sənət nümunələrindəki gizli 

sirlərin açılması cəhdi ilə intellektual kombinasiyasıdır. Den Braunun 

Leonardo da Vinçini olduğu kimi və ya istədiyi kimi tədqiq etməsi 

naməlumdur. Mövcud qeyri-müəyyənlik gerçəklik və yalan keçidini 

ayırmaqda çətinlik yaratsa da, alternativ gerçəkliyin mahiyyətini 

müəyyən edir. “Kişi və qadının nəinki cismani, hətta ruhi cəhətdən 

birləşməsi olan təbii seksual yaxınlıq bir vaxtlar müqəddəs akt hesab 

edilirdi. İndi isə buna pis əməl kimi baxılır”
28

. Aparılan 

ümumiləşdirmələr nəticəsində absurdun özünün də gerçəkliyin bir 

forması olduğu qənaətinə gəlinmişdir. Bu gerçəkliyin görünməzliyi, 

gizliliyi romanda gerçəklik-yalan mübarizəsi gedişində bədii dəyər 

qazanır. Müəllif absurdu həqiqətlə əvəz etmək məqsədi güdmür. Den 

Braun sadəcə absurdun mahiyyətini dəyişməyə çalışır. Absurd bədii 

mətndə Leonardo da Vinçinin yaradıcılığı əsasında formalaşır. 

Romanda absurdun transformasiyası onun alternativ gerçəkliyin 

daxilində oxşar və fərqli cəhətlərinin tapılması ilə müəyyən olunur. 

“Da Vinçi şifrəsi” romanı gerçəkliyin absurd və alternativ gerçəkliyə 

nəzərən inikasıdır. Bu prosesi həyata keçirən əsas qəhrəman kimi 

Robert Lənqdon əsərdə alternativ gerçəkliyin individual modeli kimi 

iştirak edir. “Da Vinçi şifrəsi”nin janr mənsubiyyəti tarixi-roman 

olmasa da, əsərdə tarixi faktlara göndərmələr güclüdür. Romanda 

elm-din mübarizəsinin formatı fərqlidir. Müəllifin Leonardo da 

Vinçinin əsərlərində axtardığı sirlər xristianların müqəddəs kitabı ilə 

üst-üstə düşməyən və rəsmi din xadimləri tərəfindən rədd edilən dini 

ədəbiyyatın – apokriflərin ətrafında ümumiləşir.  

Bu paraqrafda absurdun transformasiyası romanın bazasında 

müəyyən olunmuş, onun subyektiv və ya obyektiv reallıqları əks 

etdirməsi şərh olunmuşdur. Absurdun transformasiyası tədqiqat 

işində alternativ gerçəkliyin ilk istiqaməti kimi araşdırılmışdır.  

Dissertasiyanın II fəslinin “Da Vinçi şifrəsi” romanında 

intellektuallıq və əyləncəvilik” adlanan ikinci paraqrafı roman 

intellektual nəsr nümunəsi kimi şərh olunmuşdur.  

Müəyyən reallıqların kökündə əsaslı şübhələrin olması romanda 

gerçəkliyin tərifi statusundadır. Məlum gerçəkliyin postmodern 

strukturu isə bu şübhələrin aradan qaldırılması üçün müəllifin etdiyi 

cəhdlərdən ibarətdir. Alternativ gerçəklik sosial gerçəkliyin davamı 

kimi intellektuallıq və əyləncəvilik vasitəsilə güclənir. Den Braunun 

alternativ gerçəkliyi keçmişin dekonstruksiyasıdır. Bu mənada 

romanın intellektual nəsr nümunəsi kimi analizi müəllifin alternativ 

tarixə fərqli münasibətini aşkara çıxarır. Den Braun yaratdığı alternativ 

gerçəkliyi tənqid edərək tarixlə dini birləşdirməyə cəhd edir. Müəllif 

bu cəhdi ilə detektivi intellektual nəsrə montaj edir. Den Braunun 

inkar etdiyi məqam absurdun gerçək olmamaq tərəfidir. Nəzərə almaq 

lazımdır ki, ədəbiyyatın, incəsənətin, mədəniyyətin sosial cəhətdən 

zəifləməsi nəticəsində “sənət – sənət üçündür” fikrinin də mahiyyəti 

dəyişir. Belə ki, kapitalizmin geniş yayılması artıq ədəbiyyatda da 

konyuktura mövzularının tətbiqinə geniş imkan yaradır.  

İntellektual nəsr nümunələri oxucuya əlavə bilik verməklə 

yanaşı, həm də onu əyləndirir. Buna görə də romanda intellektuallıq 

əyləncəviliklə vəhdətdə verilir. İntellektual romanlarda oxucunun 

hazırlıqlı olması əsas meyarlardandır. “Da Vinçi şifrəsi” romanı da 

sadalanan xüsusiyyətlərin daşıyıcısı kimi müəllifin digər romanlarına 

nisbətən daha geniş və aktual bir mövzuya həsr olunub. Verilən zəngin 

informasiyalar romanın intellektual bədii mətn kimi təqdimatına imkan 

verir. Roman intellektual və əyləncəvi nəsr nümunəsi kimi alternativ 

gerçəkliyin ikinci istiqaməti şəklində önə çıxır. Leonardo da Vinçi, İsa 

Məsih, Mariya Maqdalena kimi şəxsiyyətlər bu təqdimatın mərkəzində 

bədii mətnin ideya-bədii xüsusiyyətlərinin komponentləri kimi 

araşdırılmışdır. Opus Dei, Sion Prioratı, həmçinin Kilsə məfhumu 

haqqında əlavə məlumatlar almaq ehtiyacı romanın intellektual nəsr 

mənsubiyyətini aktuallaşdırır. Romanın əvvəlindən Opus Deinin və 

Sion Prioratının absurd olmadığı məlumdur. Bu təşkilatlar haqqında 

informasiyaya malik olmadan romanı oxuyub təhlil etmək çətindir. 

Den Braunun hadisələrə demokratik münasibəti alternativ gerçəkliyin 

sərhədsizliyinə işarədir. İntellektuallıq və əyləncəvilik, əsasən 

qloballaşmanın və süni intellektin təsiri ilə dəyişsə də, mahiyyətini 

qoruyub saxlamışdır. Belə ki, insanların intellektuallıq və əyləncəyə 

baxışları fərqli olsa da, bu iki qavramın üst-üstə düşdüyü nöqtə 

katarsisdir. Tədqiqat işində bilinən yanaşmaya tarixlə dinin 

birləşməsindən yaranan sosial hadisə kimi yanaşılmışdır. Beləcə, “Da 

Vinçi şifrəsi” romanında intellektuallıq və əyləncəvilik alternativ 

gerçəkliyin istiqaməti kimi ümumiləşdirilmişdir.  

II fəslin “Robert Lənqdon alternativ gerçəkliyin individual 

modeli kimi” adlı üçüncü paraqrafında Robert Lənqdon surəti 

alternativ gerçəkliyin individual modeli kimi şərh olunmuşdur.  

Mövcud gerçəklik absurdun transformasiyası, intellektuallıq və 

əyləncəvilik əsasında müəyyən olunmuşdur. Sözügedən kombinasiya 

tədqiqat işində əsərin ideya-bədii xüsusiyyətlərinin təyinatı 

baxımından önəm kəsb edir
29

. Romanda “Den Braun bədii 

üçbucağı”nın gerçəklik və onun postmodern strukturunun əsas bədii 

düsturu kimi istifadə ənənəsi davam etdirilmişdir. 

Robert Lənqdonun məntiqi mühakimələri onu individual bir 

şəxs kimi səciyyələndirməyə imkan yaradır. Romandakı simvollar 

“Den Braun bədii üçbucağı” vasitəsilə Robert Lənqdonun individual 

xarakter kimi təyinatı üçün açar rolunu oynayır. Romanda 

postmodern elementlər simvolların kölgəsində qalır. Buna görə də, 

“Da Vinçi şifrəsi” romanında dekonstruktivlik daha çox tarixə və 

absurda münasibətdə müəyyən olunur. Romanda həqiqət axtarışları 

sosial xəttin obyektidir. Robert Lənqdon bu axtarışda baş qəhrəmana 

çevrilərək sosial xəttin səbəb-nəticə əlaqəsini müəyyən edir. Həqiqət 

sosial xəttin bazasında ali dəyər səviyyəsinə qalxır. Bu yol bütləri 

dağıtmaqdan qaynaqlanır. Bütləri dağıtmaq postmodern subyekti 

obyekt pozisiyasına çevirmək cəhdi kimi maraqlıdır. 

Yazıçının təxəyyül məhsulu olan Robert Lənqdon hadisələrin 

mərkəzində dayanır, romanın süjet xəttində hadisələrin ən yüksək 

inkişaf mərhələsi olan kulminasiyanı formalaşdırır. “Den Braun bədii 

üçbucağı” vasitəsilə güclənən bu münasibət şüur axını vasitəsilə 

gücləndirilir. Mövcud xaosdan çıxış üçün həll yolu kimi həqiqət 

axtarışının təklif olunması romanda simvollar vasitəsilə çoxsəslilik 

yaradır. Belə ki, Robert Lənqdon “Den Braun bədii üçbucağı”nın 

əsas icraçısı rolunda elmlə dini birləşdirməyə çalışır. 

Ənənəçilik tərəfdarları ilə yenilikçilərin düşüncə fərqləri 

arasında təşəkkül tapan proseslər postmodern dövrün aynası kimi 

diqqəti cəlb edir. Robert Lənqdonu fərdiləşdirməklə müəllif ümumi 

həqiqətə qarşı mübarizəsinin əsasını qoyur. Cəmiyyətin inkişafının 

fərddən başlaması fikri romanda aktuallıq kəsb edir. Bu tezis Robert 

Lənqdonun alternativ gerçəkliyin individual modeli kimi bədii 

mətndə iştirakı ilə aydınlaşdırılır. 

Dissertasiyanın “Cəhənnəm” romanında postmodern 

gerçəklik” adlanan III fəsli üç paraqrafdan ibarətdir.  

III fəslin “Cəhənnəm” romanında gerçəkliyin imitasiyası” 

adlanan birinci paraqrafında romanda gerçəkliyin imitasiyası, yəni 

təqlidi pastiş əsasında müəyyən olunmuşdur.  

Bədii mətndə postmodern gerçəklik gerçəklik və onun 

postmodern strukturunun sonuncu komponenti kimi araşdırılmışdır. 

“Mələklər və şeytanlar” və “Da Vinçi şifrəsi” romanları ilə müqayisədə 

“Cəhənnəm” romanında postmodernizm daha bitkindir. “Cəhənnəm” 

romanında postmodern gerçəklik bəşəriyyətin üzləşdiyi kəskin əhali 

artımı problemi ilə müşayiət olunur. Tədqiqat işinin III fəslində pastiş, 

dekonstruksiya, intertekstuallıq kimi komponentlərin elmi-nəzəri şərhini 

qüvvətləndirmək məqsədilə Şərif Ağayarın “Arzulardan sonrakı şəhər” 

romanına əlavə material kimi müraciət olunmuşdur. 

Pastiş “mətnin formasının və ya məzmunun komik deyil, ciddi 

şəkildə təqlid edilməsidir”
30

. Bu xüsusiyyətinə görə pastiş parodiyadan 

fərqlənir. “Cəhənnəm” romanı pastiş nümunəsi kimi “İlahi 

komediya”nın təqlididir. Den Braun Dantenin “İnsanın günahlardan 

təmizlənməsi” konsepsiyasının formasını bu günün reallıqlarına uyğun 

olaraq dəyişdirərək həqiqəti tapmağa çalışır. Müasir cəmiyyətdə 

ənənəviləşmiş gündəlik proseslər postmodernizmlə xaosun ortaq 

məhsuludur. “Cəhənnəm” romanında hadisələr Dantenin “Cəhənnəm”i 

ilə ortaq sosial məkanı bölüşür. Dantenin “Cəhənnəm”, “Cənnət” 

anlayışlarını Den Braun bu günün və gələcəyin problemi kimi təqdim 

edir. “Den Braun bədii üçbucağı”ndan istifadə gerçəkliyin 

imitasiyasını əsaslandırmağa kömək edir. Den Braun Dantenin insanın 

günahdan təmizlənməsi fikrini postmodern dövrün komponentinə 

çevirərək məzmun və formaca dəyişdirir. Den Braunun digər iki 

romanda olduğu kimi burada da əsas məqsədi həqiqəti tapmaqdan 

ibarətdir. Fərq, sadəcə həqiqət axtarışının postmodern olmasındadır. 

Belə ki, Den Braun bəşəri problemləri cəmiyyətdaxili qlobal 

çatışmazlıqlar kimi qələmə verir. 

Dantenin “Cəhənnəm”i daha çox mənəvi, Den Braunun 

“Cəhənnəm”i isə maddidir. “Cəhənnəm” romanında insanların xilası, 

başqa sözlə azadlıq konsepti gerçəkliyin postmodern strukturunu təyin 

edən faktorlardandır. Bununla belə, romanın təhkiyə aparatında ideya-

bədii çatışmazlıqlar mövcuddur. Den Braun “İlahi komediya”nı 

yüksəltmək məqsədilə etdiyi imitasiya cəhdləri uğurludur.  

Romanda gerçəkliyin imitasiyasının təhlili ilə gerçəklik və 

onun strukturunun sonuncu komponenti olan postmodern gerçəklik 

haqqında ilkin təsəvvür formalaşır. Beləcə postmodern gerçəkliyin 

ikinci istiqaməti olan gerçəkliyin dekonstruksiyası üçün zəmin 

hazırlanır. 

III fəslin “Cəhənnəm” romanında gerçəkliyin dekonstruk-

siyası” adlanan ikinci paraqrafında bədii mətndə dekonstruksiyanın 

tətbiqi analiz edilmişdir.  

Den Braunun Dantenin humanizm prinsiplərini postmoderniz-

mə çevirməsi ilə mətn-metamətn keçidi formalaşır. Postmodernizmdə 

tarix ədəbiyyatın materialı kimi çıxış edir. “Cəhənnəm” romanında 

gerçəklik bəşəriyyətin müasir problemləridir. Onun postmodern 

strukturu isə bilinən problemin bəşəriyyət üçün nisbiləşməsidir. 

Dante Aligyerinin “İlahi komediya” poemasının dekonstruksiyası 

kimi yazılan bu romanda postmodern gerçəkliyə təkcə cərəyan baxı-

mından yox, həm də gerçəkliyin istiqaməti kimi istinad edilmişdir
31

. 

“Cəhənnəm” romanında dekonstruksiya postmodern 

gerçəkliyin daxilində müəllifin detektiv təhkiyəsinin subyektivliyi ilə 

məhdudlaşır. II Dünya müharibəsindən sonra modernizmin 

postmodernizmlə əvəzlənməsi dekonstruksiyanın formalaşması üçün 

münbit şərait yaratdı. Dekonstruksiyada mətnin yenidən yazılması 

mövzunun məhv edilməsi anlamına gəlməməlidir. Burda önəmli olan 

dekonstruksiya olunan mətnin ədəbi ruhuna xələl gəlməməsidir. 

Postmodern gerçəkliyin dekonstruksiya tərəfi rekonstruksiyaya daha 

yaxındır. Den Braun Dantenin “Cəhənnəm”ini dekonstruksiya edərək 

gerçəkliyin statusunu dəyişdirir. Bu cəhənnəmdə yaşamaq fərdin 

seçimindən daha çox məcburiyyətdir.  

“Cəhənnəm” romanı “İlahi komediya”dakı xilas modelinin 

müasir versiyası kimi maraqlıdır. Den Braun da Dante kimi 

insanların həqiqəti tapması üçün günahlardan təmizlənməsini vacib 

hesab edir. Romanda müəllif Yeddi ölümcül günah (SALİGİYA) 

məsələsinə toxunmaqla bəşərin keçmişinə və bu gününə nəzərən 

elmin gətirdiyi “bəla”nı xarakterizə edir. Orta əsrlər Avropasında 

dinin elmi üstələməsinin mərkəzində Kilsə olduğu düşünülsə də, bu 

sadəcə, versiyadır. Ümumilikdə cəmiyyətdəki fəaliyyətsizlik, xaos bu 

səbəbin mərkəzi hesab olunmalıdır. Dini xurafat asanca elmi yenərək 

insanları əhatəsinə alırdı. Xurafat meyilləri insanların yaşam tərzinə, 

həyat fəlsəfəsinə çevrilirdi. 

“İlahi komediya”da müşahidə olunan Tanrının, onun 

düşmənlərinin sevmədiyi insanlar bu günün dünyasında xaosa səbəb 

olanlardır. Dantenin sadə dil texnikası Den Braunun detektiv dili ilə 

müqayisədə daha canlıdır. Dantenin Toksana ləhcəsində yazılmış bu 

əsəri çağdaş italyan dilinin inkişafında əvəzsiz xidməti ilə bərabər 

universallığını və orijinallığını bu gün də qoruyub saxlamışdır. 

Humanizm cərəyanının nümayəndəsi olan Dantenin sözügedən əsəri 

Den Braunun postmodern oyun texnologiyası vasitəsilə yeni bədii dəyər 

qazanır. Maltus nəzəriyyəsi Den Braunun universal insan yaratma cəhdi 

ilə birləşərək gerçəkliyin dekonstruktiv mənzərəsini yaradır. Həmin 

universal insanlar xilas modeli tapmağa çalışsalar da, çağdaş dövrün 

nizamsızlığı onların bu təşəbbüsünü reallığa çevirmələrinə əngəl olur. 

Başqa ifadə ilə, Den Braun “Cəhənnəm” romanında humanizmi 

müasirləşdirərək gerçəkliyi dekonstruksiya edir. Burada məqsəd əsərin 

ümumi ideya-bədii təsirinin gücləndirilməsidir. Den Braun keçmişə 

münasibətini azadlıq konseptinin dəyişməzliyi əsasında təqdim edir. 

Belə ki, Den Braunun “İlahi komediya”nı dekonstruksiya etməsi azadlıq 

və müharibə, keçmiş və gələcək kimi anlayışların nisbiləşməsinə 

mütənasibdir. Müvafiq paraqrafda gerçəkliyin dekonstruksiyası və onun 

romanda tətbiqi, problemin bədii-elmi çatışmazlıqları ələ alınmışdır. 

Bununla da postmodern gerçəkliyin ikinci istiqaməti kimi gerçəkliyin 

dekonstruksiyası Robert Lənqdon və gerçəkliyin modernizasiyasına 

keçid kimi müəyyən olunmuşdur. 

III fəslin “Robert Lənqdon və gerçəkliyin modernizasiyası” 

adlı sonuncu paraqrafında digər fəsillərdə olduğu kimi Robert 

Lənqdon fərqləndirilmişdir. 

Pastiş, dekonstruksiya, intertekstuallıq kimi postmodern 

terminlər “Cəhənnəm” romanında postmodern gerçəkliyin bədii 

şərhində geniş istifadə edilir. “Cəhənnəm” romanında postmodernizm 

bəşərin bu gününün və gələcəyinin postmodern dərkini ifadə edir. 

Romanda “Den Braun bədii üçbucağı”nın elmi xəttini əhalinin kəskin 

artımının qarşısını almaq üçün atılmalı konkret addımlar müəyyən 

edir. Dini xəttin əsasını “İlahi komediya”nın müasir dövrə 

proyeksiyası təşkil edir. Romanda Robert Lənqdon və gerçəkliyin 

modernizasiyası sosial xəttin komponenti kimi təqdim oluna bilər. 

“Cəhənnəm” detektiv-trillerində gerçəkliyin modernizasiyası 

hadisələrin dinamik inkişafı ilə vəhdətdə verilir. Müəllif Robert 

Lənqdonun gözlərini Dantenin doğma şəhəri Florensiyada açmaqla 

simvolik olaraq Danteni yenidən həyata qaytarır. Başqa sözlə, Den 

Braun Robert Lənqdonun amneziyasını onun intellektuallığı ilə 

birləşdirərək Dantenin “Cəhənnəm”ini vizuallaşdırır. 

Romanın digər obrazları kimi Robert Lənqdonun müasir 

“Cəhənnəm”in sakini kimi həqiqət uğrunda mübarizə aparması, eləcə 

də azadlıq konseptinin qoyuluşu və işlənməsi gerçəkliyin 

modernizasiyasının əsas sütunları kimi diqqət çəkir. Gerçəkliyin 

modernizasiyası Robert Ləndqonun mübarizəsinin əsas modulu kimi 

önə çıxır. O, romanda azadlıq konseptinə sadiq qalaraq əsas surət 

kimi bitərəfliyini qoruyub saxlayır. Beləcə, gerçəkliyin 

modernizəsinə səbəb olan amillər postmodern gerçəkliyin vizual 

tərəflərini ortaya çıxarır. “Mələklər və şeytanlar” romanından fərqli 

olaraq burada Robert Lənqdonun həqiqət axtarışları fərqli 

statusdadır. Müəllif gerçəkliyin postmodern gerçəkliyə çevrildiyinin 

fərqində olduğu üçün dünyanı gözləyən vacib təhlükələri Dantenin 

humanizminə istinadən izah etməyə çalışır. Robert Lənqdon 

gerçəkliyin modernizəsi prosesində təkcə bu günün yox, həm də 

gələcəyin insanı kimi çıxış edir. Müəllif Lənqdonu zamansızlaş-

dırmaqla bəşəriyyətin qarşılaşdığı təhlükənin ciddiyyətini önə çəkir. 

Xaotik cəmiyyətin yetirməsi olan Robert Lənqdonun xəstəxanada 

olarkən keçirdiyi sarsıntılar, tezliklə yaddaşının qayıtmasını 

arzulaması sözügedən xaosun sadə nümunəsidir. Mürəkkəb nümunəsi 

isə xilas-antixilas mübarizəsi zamanı yaşadığı sarsıntılarla bağlıdır. 

Robert Lənqdonun xarakterik xüsusiyyətləri onun mübarizəsinin 

müsbət nəticələrə yol açacağı reallığı ilə birləşir. Belə ki, Dünyanın 

xilası həm də insanların özlərinə və ətrafa həssas münasibətindən 

asılıdır. “Əgər adambaşına düşən təmiz suyun miqdarını artırmaq 

istəyirsinizsə, o zaman yer üzündə adamların sayını azaltmalısınız. 

Zəhərli qazların miqdarının azalması üçün sürücüləri ixtisar etmək 

lazımdır. Okeanda balıq ehtiyatının bərpa olunmasını istəyirsinizsə, 

onunla qidalanan insanların sayının az olması gərəkdir”
32

. 

Robert Lənqdonun qəza travması psixoloji travmaya çevrilir. 

Romanda xaotik cəmiyyətin sakinləri azadlıqlarını postmodern 

gerçəkliyin mahiyyətinə uyğun dəyişdirməklə səbəb-nəticə 

ardıcıllığını pozurlar. Bədii mətndə hadisələrin absurddan daha çox 

reallıqla əlaqələnməsi gerçəklik və onun postmodern strukturu 

probleminin konseptual olaraq tamamlanmasına imkan verir. 

“Cəhənnəm” romanında Robert Lənqdon surəti və gerçəkliyin 

modernizasiyasının təhlili ilə gerçəklik və onun postmodern 

strukturunun postmodern gerçəklik komponenti tamamlanır. 

Dissertasiyanın giriş, eləcə də üç fəslinin yekununda belə bir 

nəticəyə gəlmək olur ki, gerçəklik və onun postmodernist strukturu 

müasir dövrdə xaosun, qeyri-müəyyənliyin öyrənilməsi üçün vacib 

material verə bilər. Den Braunun bədii mətnlərində bu çevrilmə Den 

Braun bədii üçbucağı vasitəsilə struktura çevrilir. Hər üç roman 

gerçəklik və onun postmodern strukturu baxımından elmi-nəzəri 

olaraq bir-biri ilə uyğunluq təşkil edir.  

“Nəticə”də tədqiqatın əsas qənaətləri ümumiləşdirilmişdir.  

Belə qənaətə gəlinmişdir ki, gerçəklik və onun postmodern 

strukturu sosial, alternativ və postmodern gerçəkliklərin vəhdətindən 

formalaşmışdır. Sosial gerçəklik “Mələklər və şeytanlar” romanı 

əsasında şərh edilmişdir. Sosial gerçəkliyin təhlili zamanı romanda 

gerçəkliyin bədii strukturu müəyyən edilmiş, zaman konsepti 

                                                      
32

 Braun, D. Cəhənnəm / D.Braun. Tərcümə edən: Əfsanə Nurəli Həmzəyeva. – 

Bakı: Qanun, – 2013. – s. 175. 

aydınlaşdırılmış, Robert Lənqdon surətinin həqiqət axtarışları analiz 

edilmişdir. Problemin davamı kimi “Da Vinçi şifrəsi” romanında 

alternativ gerçəklik müəyyənləşdirilmiş, onun absurdluq, 

intellektuallıq və əyləncəvilik istiqamətləri müəyyən edilmişdir. 

Robert Lənqdonun alternativ gerçəkliyin individual modeli kimi bədii 

mətndə iştirakından söz açılmışdır. “Cəhənnəm” romanında 

postmodern gerçəklik gerçəklik və onun postmodern strukturunun 

sonuncu komponenti kimi təhlilə cəlb edilmiş, pastiş, dekonstruksiya 

kimi istiqamətləri aşkara çıxarılmışdır. Robert Lənqdon və 

gerçəkliyinin modernizasiyası postmodern gerçəkliyin nəticəsi kimi 

ümumiləşdirilmişdir. Aparılan təhlillər və əldə edilən qənaətlər 

Dantenin “İlahi komediya” poeması, “Kitabi-Dədə Qorqud” dastanı, 

eləcə də müasir Azərbaycan ədəbiyyatından Anarın “Ağ qoç, qara 

qoç”, Kamal Abdullanın “Yarımçıq əlyazma”, Şərif Ağayarın 

“Arzulardan sonrakı şəhər” romanları kimi bədii örnəklərlə müşayiət 

olunmuşdur. Gerçəklik və onun postmodern strukturunun təhlili 

zamanı “Den Braun bədii üçbucağı” adlı ədəbi düstur müəyyən 

olunmuş, onun ədəbiyyatşünaslıqda tətbiqi barədə təkliflər verilmişdir.  

 

Dissertasiya işinin əsas məzmunu müəllifin nəşr edilmiş 

aşağıdakı elmi əsərlərində öz əksini tapmışdır: 

1. Cəfərli, Y.İ. “Cəhənnəm” romanında obrazlar sisteminin 

gerçəklik və alternativ tarix kontekstində təhlili // – Bakı: Journal 

of Baku Enginnering University, – 2017. № 2, – s.174-181. 

2. Cəfərli, Y.İ. “Da Vinçi şifrəsi” romanı postmodern bədii mətn 

kimi: Romanda intertekstuallıq və dekonstruksiya” // – Bakı: 

Azərbaycan Universiteti, “İpək Yolu”, – 2017. № 3, – s.159-168. 

3. Cəfərli, Y.İ. “Den Braunun “Mələklər və şeytanlar” romanında 

postmodern oyun texnologiyası // – Sumqayıt: Sumqayıt Dövlət 

Universiteti, Elmi xəbərlər, Sosial və humanitar elmlər bölməsi, – 

2017. № 3, – s.25-30. 

4. Cəfərli, Y.İ. “Da Vinçi şifrəsi” romanında kilsə-priorat 

qarşıdurması postmodernist baxış kontekstində // – Bakı: AMEA, 

M.Füzuli adına Əlyazmalar İnstitutu, Filologiya Məsələləri, – 

2017. № 4, – s.383-394. 



25 

5. Cəfərli, Y.İ. “Da Vinçi şifrəsi” romanında postmodern struktur və 

simvolizm” // Azərbaycan xalqının Ümummilli Lideri Heydər 

Əliyevin anadan olmasının 95 illiyinə həsr edilmiş Gənc 

Tədqiqatçıların II Beynəlxalq elmi konfransın materialları. – 

Bakı: Bakı Mühəndislik Universiteti, – 27-28 aprel, – 2018, – 

s.1319-1321.  

6. Jafarli, Y.I. Intertextuality in the novel “Angels and Demons” and 

the character Robert Langdon // II. Uluslararası Türk-Rus 

Dünyası Akademik Araştırmalar Kongresi. Siyasi, Sosyal ve 

Kültürel yönleriyle Türkiye ve Rusya. – Turkey: – November 15-

17, – 2019, – p.625-630.  

7. Cəfərli, Y.İ. “Mələklər və şeytanlar” və “Ağ qoç, qara qoç” 

romanlarında postmodern oyun texnologiyası // “Azərbaycan və 

Türkiyə Universitetləri: təhsil, elm, texnologiya” adlı I 

Beynəlxalq elmi-praktiki konfrans. – Bakı: – 18-20 dekabr, – 

2019, – s.331-336.  

8. Jafarli, Y.I. The Novel “Da Vinci code” as a Symbolic-semiotic 

Model of Alternative History // – India: The Achievers Journal. 

Journal of English Language, Literature and Culture, – January-

March 2020. Vol.6, № 1, – p.18-30. 

9. Cəfərli, Y.İ. “Mələklər və şeytanlar” romanında Ehkam-

Antiehkam Konsepti // – Bakı: Azərbaycan Universiteti, “İpək 

yolu”, – 2020. № 2, – s.140-143. 

10. Cəfərli, Y.İ. İntellektual nəsr və “Da Vinçi şifrəsi” romanı // 

Ümummilli Lider Heydər Əliyevin anadan olmasının 99-cu 

ildönümünə həsr olunmuş Gənc Tədqiqatçıların VI Beynəlxalq 

Elmi Konfransının materialları. – Bakı: Bakı Mühəndislik 

Universiteti, – 29-30 aprel, – 2022. – s.1312-1314. 

11. Cəfərli, Y.İ. “Da Vinçi şifrəsi” və “Den Braun bədii üçbucağı // 

Professor Hamlet İsaxanlının anadan olmasının 75 illiyinə həsr 

olunan “Humanitar elmlər yeni paradiqmalar kontekstində” adlı 

Gənc Tədqiqatçıların Beynəlxalq Elmi Konfransının materialları. 

– Bakı: Xəzər Universiteti, – 29 mart, – 2023 – s.181-184. 

12. Cəfərli, Y., Cəfərli, X., “Mələklər və İblislər” və “Heyvanıstan” 

romanlarında zamanın bədii strukturu // Professor Hamlet 

İsaxanlının anadan olmasının 75 illiyinə həsr olunan “Humanitar 



26 

elmlər yeni paradiqmalar kontekstində” adlı Gənc Tədqiqatçıların 

Beynəlxalq Elmi Konfransının materialları. – Bakı: Xəzər 

Universiteti, – 29 mart, – 2023, – s.185-189. 

13. Cəfərli, Y., Cəfərli, X., Robert Lenqdon və Vinston Smit 

surətlərinin həqiqət uğrunda mübarizəsi bədii kontekstdə //. 

Ümummilli Lider Heydər Əliyevin anadan olmasının 100-cü 

ildönümünə həsr olunmuş Gənc Tədqiqatçıların VII Beynəlxalq 

Elmi Konfransının materialları. – Bakı: Bakı Mühəndislik 

Universiteti, – 28-29 aprel, – 2023, – s. 1878-1880. 

14. Cəfərli, Y.İ. “Cəhənnəm” romanında pastiş // Ümummilli Lider 

Heydər Əliyevin anadan olmasının 100-cü ildönümünə həsr 

olunmuş Gənc Tədqiqatçıların VII Beynəlxalq Elmi Konfransının 

materialları. – Bakı: Bakı Mühəndislik Universiteti, – 28-29 

aprel, – 2023, – s.1880-1882. 

 



 

 

 

 
 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Çapa imzalanıb: 27.02.2024 

 

Kağızın formatı: 60x84 1/16  

 

Həcm: 37847 işarə 

 

Tiraj: 100 nüsxə 


